
NAZARIO, UNA VITA TRA GIOIE E DOLOR 
Tommy Jakomin 

 

Go el piacer de racontarve la vita del meo bisnono, che purtropo non go avudo 

el piacer de conoscerlo. Grazie al aiuto de mio pare, ve raconterò un po’ dela 

sua vita. El meo bisnono se ciamava Nazario, el abitava in un picio paese di nome 

S. Lucia, oggi solo Lucia, perché i slavi ga butà via tuti i santi. El viveva in una picia 

caseta su una colina che i ghe diseva Campolino; par si che molti ani fa in quei 

posti se coltivasse el lino, e da qua che riva questo nome. La sua famea la iera 

composta da sua moglie Iolanda, che la iera una bela putela, e insieme i ga avudo 

due fii e una fia. Due de loro i se ancora vivi e i ga quasi otanta ani. Uno ze za 

morto, ed el iera el mio nono Ferruccio. El ze morto quando mi gavevo quasi due 

ani.El meo bisnono da putel el se alzava la matina bon ora per andar a lavorar 

nela miniera di Sicciole. El prendeva la sua bicicleta, che la iera tuta scargasata, 

el partiva per ritornar a casa solo verso sera. Iera un lavor molto duro e con tanta 

fadiga.  Sua moglie invese la lavorava nei campi, la semeneva le verze, i capusi, i 

bisi e anche le patate. I gaveva anche molti animali: la cavera, dele galine e anche 

un dindio. Ogni matina i beveva el late fresco di cavera. La mea bisnona Iolanda 

ghe piaseva molto anche i fiori e la ne gaveva de moltisime qualità; ela la andava 

ogni sabato a Piran in piasa a venderli. I suoi fiori iera molto richiesti, e li vendeva 

subito. I veniva compradi sopratuto dai paroni dei ristoranti e dei cafè, che così 

abeliva i tavoli. Ritornando a parlar de meo bisnono, nel suo tempo libero el 

faseva anche el murador, al andava a aiutar i suoi amici. Intorno ala sua caseta 

el gaveva anche tante piante de olive, mandorle, sariese e vigneti. Così che el 

faseva el vin e anche l’olio d’oliva. A tavola de lori se magnava solo cose genuine 

fate in casa, come la minestra de fasoi e de verdure, ma anche la polenta. Non 

podeva però mai mancar sula sua tavola un bicere de vin roso o bianco. Meo 

bisnono se sentava sempre sula sua vecia carega visin al spacher. Verso sera eli 

era sempre molto stanco e ghe faseva mal ale man e ai calcagni. Per calmar i 

dolori el se masagiava con oio d’oliva che ghe aiutava tanto. Devo ricordar anche 

che i miei bisnoni i gà patì anche la fame durante la guera e che non i gaveva 

cosa magnar, neanche pan brustolado, ma sicome i iera molto forti i gà sopravisù 

anche questo bruto periodo. Infati i gà visudo una lunga vita. Meo bisnono el se 

morto quando el gaveva 89 ani, mea bisnona invese a 97. I iera veramente de 



 

una forte generazione. Infine voio mandar un groso baso ai miei bisnoni, che 

forse là in ciel i me guarda e i me soridi. 


